
Боныхъёд
Gismeteo-йы бёрёггёнёнтём гёсгё, 30 мартъийы, республикёйы боны-

хъёд уыдзён асёст, ранёй-рётты уардзён. Уёлдёфы температурё 8-13 гра-
дусы хъарм. 

Боны дёргъ — 12,39 Хурыскаст — 05,46
Хурныгуылд — 18,25

Валютёйы аргъ Доллар — 92,19
Евро — 100,19 12 +

АРЁЗТАД 
Ногирён уыдзён ног хид  

КЪОСТАЙЫ МЫСЁН БОН
Нё адёмы тырыса

СПОРТИВОН ФИДИУЁГ
Хъёбысхёст

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Ёнё мёй 

цёрдзыстём,  
ёнё хур цёрён 

нёй.

 ХЪОРОТЫ Дауыт

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Àðãú 10 ñîìû

 Горёты цардёй  

Бетъырбухаг 
эксперттё куыстмё 

бавнёлдтой
Дзёуджыхъёумё ссыди экспертты къорд Намысы 

мемориалы цыртдзёвёнты уавёр сбёрёг кёнынмё. 
Ныридёгён бетъырбухаг ёрмадз  «Петрополь»-ы 
эксперттё  фондз цыртдзёвёны уавёр сбёлвырд 
кёныны куыстытём бавнёлдтой.
Цыртдзёвёнтё бахъахъхъёныны эксперт, инженер-тех-

нолог Олег Трофимов куыд зёгъы, афтёмёй бынтон зёр-
дёхсайгё у, Уёлахизхёссёг Сыгъдёг Георгийы скульп-
турё цы цёджындзыл ёнцой кёны, уый уавёр. «Нырма 
хатдзёгтыл дзурынмё  раджы у, фёлё абон фидарёй зё-
гъын ёмбёлы, цыртдзёвён «рынчын» кёй у, стёй – уёз-
зау рынчын. Сёйраг аххосаг – йё мидёг афтид хёйтты дон 
кёй ёмбырд кёны ёмё уыцы дон цёджындз кёй хёры. 
Иннё объектты тыххёй куы дзурём, уёд уыдонён дёр сё 
фидаргёнён системёмё базилын хъёуы. анно  йёхёдёг 
– алёмёты диссаджы куыст. Мозаикё иттёг хорз ёмбырд-
гонд у, фёлё йыл хъахъхъёнён сывёлдёджы фёлтёр 
ёвёрд нёй. Уый аххосёй панорамё хёлы», – радзырдта 
Олег Трофимов. 
Специалисттё куыд зёгъынц, уымё гёсгё, цёмёй цыр-

тдзёвёны уавёр, ёмткёй райсгёйё, сбёлвырд кёной, 
уый тыххёй колоннёйы бахуынкъ кёнын хъёуы ёмё дзы 
бауадзын хъёуы эндоскоп. Уый равдисдзён, мидёгёй цы 
уавёры ис, уый. Цы къамтё сиса колоннёйы мидёг, уыдон 
феххуыс уыдзысты бёлвырд чертежтё скёнынён, ёмё 
уёд бавналдзысты цалцёггёнён куыстытём.
Специалисттё ма лёмбынёг ёркёдзысты мемориалы 

иннё цыртдзёвёнты уавёрмё дёр. Апрелы кёронмё ацы 
объекттён экспертон аргъгонд ёрцёудзён. Уый тыххёй 
фехъусын кодта Дзёуджыхъёуы администрацийы пресс-
службё.

ГАПБАТЫ Алетё 

 Бёстон ныхас  

Боны фёткы – размёцыддёр 
проекттё ёмё туризмы райрёзт

РЦИ-Аланийы Хицауады Сёрдар ДЗАНАЙ-
ТЫ Барис министртё ёмё инвестортимё скод-
та республикёйы размёцыддёр проекттё цар-
ды уадзынимё баст ёмбырд. Экономикёйыл 
тынг фёзындзысты фондз проекты, сё дёл-
проекттё агропромышленнон  комплексы, ту-
ризмы, логистикёйы сты 11. 

Ахсджиагыл баны-
майгё сты балергё-
саг дарён хёдзарады, 
хъёрмуётты комплекс 
«Алани»-йы, сёнёфсиры 
цёхёрадон ныссадзы-
ны «Ирыстоны зёхх»-ы, 
«Мамысон»-ы, Алани-
парк»-ы, «Къёхтысёр»-ы, 
транспортон-логистикон 
комплексы арёзтёдтё. 
Куыд ёххёстгонд цё-
уынц, уый тыххёй ра-
дзырдтой бёрнон кус-
джытё.
Дзанайты Барис ма 

сёмбёлд ёмё бёстон 
ныхас фёкодта, рес-
публикёйы туризмы 
рёзтмё йё ёхсёнадон 
хъёппёристёй стыр ба-
вёрён чи хёссы, уыцы 
Вадим Киянкоимё. 
Ацы адёймаг у туризмы 
къабазы цалдёр проек-
ты хицау, республикёйы 
цёрджытё ёмё сё ту-
ристтё зонынц. Ёрмёст 
«Амонды бандон» Уёллаг 
Фыййагдоны йё зынд-
гонд ныхёстимё: «Амонд 

хёхты фале нёй, фёлё 
– хёхты» ёрбацёуёг 
адёмы зёрдётё бал-
хёдта.
Хъёрмёдоны комы фё-

зынд Вадим Киянкойы 
бандон, Зджыды ёфцё-
гыл – херы, Мидёгрё-

бинаг ёхсёрдзёнтём 
ёввахс – чысыл хидтё 
цёугёдётты сёрты, ту-
ристтё фылдёр кём 
ёмбырд кёнынц, уым та 
– хъёдын мёнгагъуысты-
тё. Дзанайты Барисы ны-
хасмё гёсгё, республи-

кёмё фылдёр туристтё 
цёуын райдыдтой, цы 
феной, сё зёрдётё сын 
цёмёй балхёнём, уы-
дёттё нём ис.

«Уёллаг Фыййагдоны 
«Амонды бандон» адём 
базыдтой, фёлё йё ав-
тор ды кёй дё, уый та 
нё зонынц. Хицён адёй-
мёгты хъёппёристё нын 
тынг ахсджиаг сты, дёу 
хуызётты фёрцы респуб-
ликё рёсугъддёр ёмё 
фадатджындёр кёны», 
– загъта Дзанайы-фырт. 
Вадим Киянко цалдёр 
азы кусы туристтимё, 
хёхтём балцытё аразы, 
базыдта, туристты цытё 
хъёуы, цавёр фадёттё 
сын ёмбёлы скёнын, уы-
дёттё.
Афтёмёй ёрыгон 

лёппумё фёзынд хорз-
дзинёдтё, фадёттё 
сын аразыны фёнд. Йё 
ныхасмё гёсгё, хъуа-
мё фёзына фылдёр ин-
фраструктурё. Хицауады 
Сёрдар Дзанайты Барис 
Вадим Киянкойён буз-
ныджы ныхёстимё радта 
Арфёйы фыстёг.

РЦИ-Аланийы 
Сёргълёууёджы 
ёмё Хицауады 
пресс-службё

 Акци  

Ветерантён – ёххуыс
10 апрелёй 22 июны онг цёудзён ёппётуёрёсеон 

хёрзаудён акци «Красная гвоздика».
Бёстёйы 76 регионы бар-

хионтё рацёудзысты сё 
горётты уынгтём ёмё мы-
сайнёгтыл парахат кёндзыс-
ты риуылдаргё нысантё 
«Красная гвоздика». Ёп-
пёт ёмбырдгонд ёхцатё 
бахардз кёндзысты Фыды-
бёстёйы Стыр хёст ёмё 
регионалон гёрзифтонг 

быцёуты ветерантён ме-
дицинон ёххуыс кёныны 
хъыддагыл. Амынд нысантё 
уёй кёндзысты базарадон 
бынётты дёр, ёмё афтё-
мёй алы адёймагён дёр 
уыдзён акцийы архайыны 
фадат.
Хъёбатырдзинад ёмё 

ёхсары ёвдисёныл нымад 
сырх дидинджытё Уёлахи-
зы бон лёвар кёнынц хёс-
ты ветерантён, стёй сё 
хёсты архайджыты цырт-

дзёвёнтыл сёвёрынц. Го-
рётты центрон уынгтё ёмё 
фёлладуадзён бынётты 
уёвгёйё, амынд нысантё 
чи парахат кёндзён, змёлд 
«Волонтеры Победы»-йы 
ёмё федералон програм-
мё «Молоды душой»-ы 
уыцы активисттыл уыдзён 
«Красная гвоздика»-йы ёв-

дисёнимё ёмё бархионы 
организацийы логотипимё 
сёрмагонд уёлёдарёс. 
Уымёй уёлдай, бархион-
тём уыдзён мысайнёг-
тё ёмбырд кёнынён аив 
къоппытё.
Мысайнёгтё радтён ис 

ёрмёджы ёхцайё, науёд 
та – сёрмагонд QR-коды 
ёххуысёй барвысты фёр-
цы. 2016 азёй нырмё Уё-
рёсейы кёй ёххёст кё-
нынц, уыцы амынд акцийы 

хёс у Фыдыбёстёйы Стыр 
хёсты ёмё регионалон 
гёрзифтонг быцёуты ве-
терантён медицинон ёх-
хуыс бакёнынён фёрёзтё 
ёрёмбырд кёнын. Фарон 
акцийы архайёг бархионтё 
ауёй кодтой чысыл хъуагёй 
2 милуан риуылдаргё ны-
саны ёмё афтёмёй вете-
рантён баххуыс кёнынён 
ёрёмбырд кодтой 55 мил-
уан сомёй фылдёр.

Фиппаинаг: 2015 азёй 
Уёрёсейы кусы хёрзаудён 
фонд «Память поколений». 
Амынд рёстёгёй нырмё 
фонды уёнгтё 18 мин ве-
теранёй фылдёрён меди-
цинон ифтонггёрзтёй бах-
хуыс кодтой.

РЦИ-Аланийы Мыхуыр 
ёмё дзыллон 

коммуникациты 
комитеты 

пресс-службё

 Пресс-конференци  

Ёнтыстджын къахдзёфтёй
РЦИ-Аланийы хъёууон хёдзарады министр             

КЪУСРАТЫ Алан фембёлд республикёйы дзыллон 
хабархёссёг фёрёзты минёвёрттимё.
Йё разныхасы фехъусын 

кодта ивгъуыд азы бёрёг-
гёнёнтё ёмё фидёнмё 
нысантё. Куыд загъта, аф-
тёмёй 2023 азы хъёу-
уонхёдзарадон продукци 
уагъд ёрцыд 46 миллиард 
сомы аргъ, (уымёй размё 
ацы бёрёггёнён уыд 39 
миллиарды). 

– Афтёмёй, зёгъён ис, 
афёдз ёнтыстджынёй ахи-
цён кодтам. Паддзахадон 
ёххуыс субсидитё ёмё 
грантты хуызы нё рес-
публикёйы хъёууон хё-
дзарады кусджытён феде-
ралон ёмё республикон 
бюджетёй радих кодтам 
2150,79 милуан сомы. Уы-
мёй размё 2022 азимё 
абаргёйё, уый у, дыууё 
хатты фылдёр, – загъта 
министр.
Зёххы куысты кой кён-

гёйё, фёнысан кодта, 
фылдёр ёргом здёхт кёй 
цёуы хоры культуртём. 
Зёгъём, ёдёппётёй 
нём цы 190 мин гектары 
ис хуымзёххытё, уыдонёй 
100 гектарыл ёрвылаз бай-
тауынц нартхор нёмыгён. 
Хоры культуртёй ив-

гъуыд аз ёркарстам 857 
мин тоннёйы, уый у 68,9 
мин тоннёйы фылдёр 
ивгъуыд азы тыллёгёй. 
Зёхкусджытё алывёрсыг 
ёххуыс артаг самал кёны-
нён республикон бюдже-
тёй райстой 415,6 милуан 
сомы.
Журналистты фарсты-

тён дзуаппытё дётгёйё, 
Къусраты Алан куыд загъта, 
афтёмёй картофы фёз-
уёттё зынгё фёкъаддёр 
сты, уымё гёсгё, тыллёг 
дёр рауад 12,3 мин тон-
нёйы къаддёр, кёнё 42,5 
мин тоннёйы картоф сём-
бырд кодтой хёдзарёдты. 

Халсарты тыллёг фарон 
рауад 26,7 мин тоннёйы. 

 Паддзахад стыр ёргом 
здахы дыргъдётты рай-
рёзтмё. 305 гектары Цё-
гат Ирыстоны хёдзарёдты 
ныссагътой ног бёлёстё, 
ёдёппётёй та ацы къа-
базён радих кодтой 130,5 
милуан сомы.
Министр ёхсызгонёй 

фехъусын кодта, ивгъуыд 
аз 298 гектарыл сёнёф-
сирдон кёй скодтой, уый. 
Кёй фёнды ацы куыст кё-
нын, уыцы инвесторты ны-
мёц рёзы.
Ёрдзон уавёртёй бирё 

аразгё у зёхкусёгён йё 
куысты бёркад, уымё 

гёсгё, донхорыджы фарс-
та ахсджиаг у. 354,3 мил-
уан сомы ёххуыс райстой 
10 хёдзарады, афтёмёй 
4667 гектары хуымтё до-
нёй ёфсёст уыдзысты. 
Ихуардёй бахъахъхъёны-
нён министрад бадзырд 
бафыста Цёгат Кавказы 
ёфсёддон службёимё. 
Ёдёппётёй их чи ёхсы, 
ахём сёрмагонд хёцён-
гарз лёууы 14 раны.
Уёлёмхасён инвести-

цион кредитты фёрцы 
хёдзарёдтё балхёдтой 
нырыккон мёркусён ёмё 
ёндёр техникё.
Раппёлинаг куыст кё-

нынц егъау дыргъдон 
«Казачий хутор»-ы. Бан-
тыст сын саразын, 50 мин 
тоннёйы кём цёудзён, 
дыргътё ёфснайён ёмё 

пластикёй контейнертё 
кём аразынц, ахём цех 
дёр. Компани «Фат-Агро»-
йы йё куыст райдыдта 
селекцион ног центр. Кар-
тофы хёрзмыггаг нёхи рес-
публикё ёмё иннё реги-
онты фаг дёр уыдзёнис. 
Цы хёрдзтё скодтой ацы 
дыууё хёдзарады, уыдоны 
иу хай сын паддзахад ба-
фыста.
Сёрмагондёй министр 

ныхас кодта фосдарына-
ды къабазы тыххёй дёр. 
Йё ныхасмё гёсгё, 109 
куыстуаты дарынц дуцгё 
хъомтё – 7318 сёры, ёх-
сыр сё афёдзмё ёрдыгъ-
той 39650 тоннёйы.
Ёдёппётёй та, афё-

дзы райдайёнёй стурво-
сы нымёц алы хуызы хё-
дзарёдты уыд 11657 сёры.

68 хёдзарады дарынц 
87928 сёры фыстё. 
Мёргътё та 2023 азы 
кёронмё уыдис 450 мин 
сёры.
Ёнтыстджын къахдзёф-

тё кёнынц, кёсёгтё чи 
дары, уыцы куыстуёттё. 
6,1 мин тоннёйы кёсаг 
ауёй кодтой ивгъуыд аз. 
Хёстёгдёр рёстёг нёхи 
республикёйы фёзын-
дзён хёрзмыггаг кёсёгты 
селекцион центр.
Бинонты фермётё, хъё-

ууонхёдзарадон коопера-
тивтё, фермерон хёдза-
рёдты райрёзтён 2025 
азы онг ёххуыс уыдзён 
грантты хуызы. Зёгъём, 
2023 азы 94 адёймаджы 
райстой 347 милуан сомы. 
Балхёдтой дзы стурвос, 
фыстё, цъиутё, кёсаджы 
лёппынтё, мыдыбындзы-
тё, бёхтё, талатё.
Пресс-конференцийы ма 

ныхас цыд ёндёр ахсджи-
аг фарстатыл.

ГУГКАТЫ Жаннё

 Социалон фондёй 

Ёвддёс азёй кёстёр 102 мин цёгатирыстойнаг 
сывёллоны ныййарджытё исынц иумёйаг ёххуыс. 
Ацы хъуыддаг сёххёст кёнынён Уёрёсейы Соци-
алон фонды регионалон хайад радих кодта 8 милли-
ард сомёй фылдёр.
Ёрвылазон индексаци нымайгёйё, ацы азы райда-

йёнёй фёстёмё Цёгат Ирыстоны сывёллётты иумё-
йаг ёххуысы бёрц у мёнё ахём: 100 проценты – 13 491 
сомы, 50 проценты та – 6 745,5 сомы. Ёнхъёлцау сылгой-
мёгтён ёххуысы бёрц: 100 проценты – 15160 сомы, 50 
проценты та – 7 580 сомы.

– Бинонтё иумёйаг ёххуысы фёдыл курдиат цы бон 
барвитынц, уыцы бонёй фёстёмё сын социалон ёх-
хуысы ацы хуызы хъуагдзинады къёпхён кёй бахынцынц, 
уый нымайгёйё, фёцёрынён хъёугё тёккё къаддёр 
хёрдзты бёрцы рёзты тыххёй иумёйаг ёххуысы фёдыл 
бинонты барыл ногёй нё ныхас кёнынц, – загъта хайады 
разамонёг Таболты Сергей.
Социалон фонды регионалон хайады минёвары ныхас-

мё гёсгё, фарон иумёйаг ёххуыс ёвёрыны фёткмё 
къорд ивддзинады бахастой. Рёстёгмё куыст ёххёстгё-
нёг ёнахъомтён кёй бафидынц, уыцы ёхцатё, ёвджид-
уёвёг сывёллоны хыгъдтём гёсгё проценттё, стёй 
«Мад-хъёбатыр»-ы кадджын ном, «Ныййарёджы намыс»-ы 
орден ёмё ацы ордены майдан дёттыны рёстёг фыст 
ёхцатё нырёй фёстёмё нымад нё уыдзысты.

Афёдзы райдайёнёй нырмё хёдбарёй кусёг адёмён 
дёр иумёйаг ёххуыс ёвёрыны фётк фёивта. Зёгъём, 
иудадзыгон мызды рёстёг хёдбарёй кусынёй афёдзон 
ёфтиаджы бёрц 2 тёккё къаддёр мыздёй фылдёр кёд 
у, уёд ёххуыс ёвёрынц. Иудадзыгон куыст кёмён ис 
ёмё хёдбар куыстёй ёфтиаджы уёлёмхасён гуырё-
ны хуызы чи пайда кёны, амынд фётк уыцы адёмыл не 
’ххёссы.
Уымёй уёлдай, ивддзинёдтё ёххуыс ёвёрыны рёс-

тёг алиментты бёрц нымайыны хъуыддагмё дёр бар 
дардзысты. Зёгъём, бинонты хицён кёныны рёстёг 
тёрхондон кёй сёвёрдта, уыцы алименттё нымай-
дзысты ёцёг уагёй бафтёг фёрёзты бёрцмё гёсгё. 
Алименттё ныййарджыты ‘хсён фидыды, кёнё дзыхёй 
дзургё бадзырды бындурыл кёд фидаргонд сты, уёд 
нымайдзысты курдиаты амынд ёхцайы бёрц, фёлё Би-
нонты кодекс кёй амоны, уыцы тёккё къаддёр зёрдё-
дарёнтёй къаддёр куыд нё уа, афтё: иу сывёллонён – 
тёккё къаддёр мызды 1/4 хай, дыууё сывёллонён – 1/3 
хай, ёртё ёмё уымёй фылдёр сывёллёттён та – 1/4 
хай (ацы фётк архайын райдайдзён ацы азы 1 июнёй 
фёстёмё).

УФ-йы Социалон фонды 
цёгатирыстойнаг хайады пресс-службё

 Ёмбырд 

Цёгат Ирыстоны Национ политикё ёмё ёддагон бастдзи-
нёдты министрады бёстыхайы уыд регионы Терроризмы 
ныхмё къамисы терроризм ёмё экстремизмёй бахизыны 
къабазы информацион политикёйыл бакусыны фёдыл экс-
пертон советы ацы азы фыццаг ёмбырд.

Ёмбырды архайджытё ёр-
ныхас кодтой иугъуыд азы экс-
пертон советы куысты бёрёг-
гёнёнтыл, ацы азы куысты 
пъланыл. Республикёйы Тер-
роризмы ныхмё къамисы тер-
роризм ёмё экстремизмёй 
бахизыны къабазы информа-
цион политикёйыл бакусыны 
фёдыл экспертон советы тер-
роризмы ныхмё тематикёйы 
информацион архайды ёмё 
рухстауён мадзёлттё ёххёст 
кёныны фёдыл специалистты 
иудадзыгон къорды сёйраг хёс-
лёвёрдтыл дёр ёрдзырдтой.
Ёмбырды архайджытён раар-

фё кёнгёйё, министр Бёгъи-
аты Алан загъта:

– Нывыл ёхсёнадон-полити-
кон уавёр регионы цёмёй уа, 
уый тыххёй нё министрад иннё 
ведомствётимё ёмгуыст кёны. 

Ёххёстгонд куысты ёппёт ёу-
уёлтён ис стыр ахадындзинад. 
Фарон терроризм ёмё экстре-
мизмёй бахизыны тематикё-
йыл кёй сарёзтам, уыцы ёвдай 
аст дзыллон мадзалы архайд-
той чысыл хъуагёй ёртё мин 
адёймаджы.
Министры доклады бёрёггё-

нёнтё, ёвёрд хёслёвёрдтё, 
куысты бамбырдуёвёг фёл-
тёрддзинад ёмё ныхасы рёс-
тёг Экспертон советы уёнгтёй 
ёрбафтёг фёндёттё нымай-
гёйё, ацы азы куысты пълан 
сфидар кодтой.
Экспертон советы уёнгтё 

сёрмагонд ёргом аздёхтой 
адёмы алыхуызон къордтимё 
(фыццаджыдёр – фёсивёди-
мё) терроризмы ныхмё тема-
тикёйыл рухстауён дзыллон 
мадзёлттё рёстёгёй-рёстёг-

мё аразыны фёдыл террориз-
мы ныхмё информацион архай-
ды специалистты иудадзыгон 
къорды сёйраг хёслёвёрд-
тём. Ныхасы рёстёг ацы хёс-
лёвёрдты номхыгъд сбёлвырд 
кодтой.

Зёгъём, ацы аз Иудадзыгон 
къорды уёнгтё уёлдай фыл-
дёр ёргом здахдзысты терро-
ристон архайдёй фёсарёнтёй, 
стёй Донецкы ёмё Луганскы 
адёмон республикётёй, Запо-
рожье ёмё Херсоны  облёст-
тёй нём ёрбацёуёг адёмы 
бахизыны, стёй знаггадхёссёг 
фёзындтытё «скулшутинг»-ёй, 
«колумбайн» ёмё «АУЕ»-йё 
фёсивёды бахъахъхъёныны 
фарстатём.
Экспертты хъуыдымё гёсгё, 

ныртёккё терроризмы ныхмё 
архайды сёйраг рахёцён азда-
хын ёмбёлы фёсивёды ‘рдём.

– Уёлдай сагъёссагдёр ёу-
уёлтё сёвзёрынц фёсивёды 
‘хсён. Паддзахад ёмё ёхсё-
над ёргом кёмё не здахынц, 
уыцы ёрыгон адёймёгтё сё-
хинымёр фёзёгъынц: «Мах 
никёй хъёуём». Арёх бара-

дон тыгъдад кёуыл не ’ххёссы, 
ёрыгон адёймёгтё ёрхъуы-
дыгонд социалон фарстатё лыг 
кёнынён ахём мадзёлттё 
хёдбарёй агурынц. Фёсивёды 
чи бахъёудзён, уавёр нымай-

гёйё, бацёттё кёнын хъёуы 
терроризмы ёмё экстремизмы 
ныхмё арёзт ахём информаци-
он ёрмёджытё, – загътой ём-
бырды архайджытё.
Терроризмы ныхмё инфор-

мацион-пропагандистон куыст 
фёнывыл кёнынмё ёмё ве-
домствёты ‘хсён ёмгуыстад 
фёпарахат кёнынмё арёзт чи 
у, ёмбырды архайджытё къорд 
ахём фёндоны бацёттё код-
той. Зёгъём, Цёгат Ирыстоны 
Мыхуыр ёмё дзыллон коммуни-
кациты хъуыддёгты комитет ба-
хаста террористон фыдракёнд-
ты аххосёй хъыгдардбаййафёг 
ёппёт регионты архайдимё 
3 сентябры телехид саразыны 
фёндон.

РЦИ-Аланийы Национ
политикё ёмё ёддагон 

бастдзинёдты министрады 
пресс-службё

 Ёрымысём ёй 

Зёххыл ёнёмёлгё дуне нёй, фёлё дё фёс-
тё фарн куы ныууадзай, адём сё мысинёгты дё 
хорзы кой куы кёной, уёд уый амондджын мард 
у, фёзёгъынц, зёххыл дзёгъёлы нё фёцард уыцы 
адёймаг. Афтё, ёнёмёнг, зёгъён ис ГЕТЪОТЫ 
Андрейы фырт Юрийё. Ёргомдзырд, хёларзёрдё 
ёмё хъёлдзёг адёймаг.

Ёрдз ын радта раст зонд 
ёмё миддунейы хъёздыг-
дзинад. Йё конд, йё уындёй 
бёрёг дардта. Царды бирё 
зындзинёдтё кёд федта, 
уёддёр рёсугъд фёндагыл 
рацыд. Хорз бинонтё скодта, 
йё дзёбёх кёстёрты раст 
фёндагыл сёвёрдта. Адёй-
маджы ма ёндёр цы хъёуы?
Гетъоты Юри райгуырд 

Сырх-Дыгуры хъёуы Фыды-
бёстёйы Стыр хёсты раз-
мё. Тохы быдырмё ацыд 
ёнахъом сабитён сё фыд. 
Дёсаздзыд лёппу стыр 
ныфс уыд йё мад ёмё кёс-
тёр хотён. Хъёу иуёндёс 
хатты къухёй-къухмё цыдис, 
Гетъоты хёдзар знаджы бом-
бётёй фехёлд. Хёдзары 
хицау сыздёхт фронтёй 1-аг 
къорды инвалидёй.
Юри астёуккаг скъола каст 

куы фёцис, уёд ахуырмё 
бацыд Цёгат Ирыстоны пад-
дзахадон педагогон инсти-
туты историон-филологон 
факультетмё. Ахуыры фёс-
тё йё арвыстой Алагирмё. 
Зёрдёргъёвд лёппуйы 
равзёрстой фёскомцёди-
сы райкомы секретарёй. 
Фёстёдёр та йё снысан 
кодтой Буроны скъолайы 
директорёй. Йё хъёздыг 
фёллойадон биографийы 
бирё ирд сыфтё ис. Ён-
тыстджынёй бакуыста Цра-
уы ёмё Алагиры астёуккаг 
скъолаты директорёй, ра-
замынд лёвёрдта Рёмоны-
фырты поселочы скъолайён 
ёмё ахуырадон-куыстадон 
комбинатён. Фёкёсынхъуаг 
ёмё зын уавёр кём уыдис, 

уырдём ёрвыстой фёл-
тёрдджын ёмё хёдзардзин 
разамонёджы. Бирё бёр-
нон бынётты бакуыста Ге-
тъоты Юри ёмё алы ран дёр 
рёсугъд фёд ныууагъта.

1990 азы кусын райдыд-
та Алагиры скъола-интерна-
ты директорёй. Домаг уыд, 
фыццаджыдёр, йёхицёй, 
стёй та – йе ’мкусджытёй. 
Уыимё, баххуыс кёнын йё 
бон цёмёй уыд, уым иуварс 
нё лёууыд. Уый тыххёй-
иу бирё арфёйы ныхёстё 
фехъуыста.
Бахъуаджы рёстёг – ёцёг 

хёлар, зёрдиагёй дё ци-
ныл чи бацин кёна, дё зыны 
рёстёг дё фарсмё чи ёр-
балёууа, ахёмёй зыдтой 
Юрийы иууылдёр. Архайдта 
районы ёхсёнадон-полити-
кон царды. Уыдис Алагиры 
районы Адёмон депутатты 
советы уёнг. Йё зонындзи-

нёдтё, йё фёлтёрддзинад 
ёнёвгъауёй лёвёрдта кёс-
тёртён.
Гетъоты Юри кёддёрид-

дёр сёрбёрзонд уыд йе 
стыр ёнгом бинонтёй. Йё 
уарзон цардёмбал Гёззаты 
Раяимё ёмудёй фёцар-
дысты 50 азёй фылдёр. 
Схъомыл кодтой фёзминаг 
цыппар кёстёры. Бинон-
ты ’хсён цы ёгъдау ис, уый 
царды алы фёзилёны дёр 
дёнцёг уыдзён фидёны 
фёлтёртён.
Бирё азты иузёрдион 

фёллойы тыххёй Гетъойы-
фыртён саккаг кодтой Цёгат 
Ирыстоны сгуыхт ахуыргё-
нёджы кадджын ном ёмё 
бирё Кады гёххёттытё. Йе 
стырдёр хёрзиуёгыл ны-
мадта адёмы хорз цёстён-
гас, бинонты ёнгомдзинад 
ёмё кёстёрты амонд. Пе-
дагогон фёллойы ветеран 
хёзнаты-хёзнайыл нымадта 
йё алы азты ахуырдзауты 
фыстёджытё ёмё открыт-
кётё. Арёх фыста ёрмё-
джытё газетмё, стёй йын 
йёхи тыххёй дёр мыхуыр 
кодтой ёрмёджытё.
Юрийыл азтё куы рацыд, 

уёддёр ёнёнцой, цардбёл-
лон уыд. Уарзта цёхёрадоны 
куыст, дардта мыдыбындзы-
тё, йё исбонёй-иу алкёй 
дёр фёхайджын кодта. Ала-
гиры, Октябры уынджы ар-
выста йё царды фылдёр 
ёрдёг. Мыггаджы – нымад 
лёг, цёстуарзон хистёр, уа-
зёгуарзаг Юрийён йё фёс-
таг бон йё уарзон сыхёгтё 
сё иузёрдион лёггадёй 
рухсаг загътой.
Зын у хиуёттён, хёстё-

джытён ёнё сё буц хистё-
рёй цёрын. Фёлё адзалён 
мадзал нёй. Хорз адёйма-
джы ном нё мёлы, йё фарн 
уёлёуыл баззайы.

ГУГКАТЫ Жаннё

Терроризмёй бахизынён Алы ран дёр рёсугъд 
фёд ныууагъта

Иумёйаг 
ёххуыс исынц

 Арёзтад 

Ногирён уыдзён ног хид 
Ног арёзт фёндёгтё ёмё хидтён ис вазыгджын 

нысан. Сё фёрцы ёнцонвадатдёр ёмё ёдасдёр 
кёны адёмы цард. Куыд зонём, афтёмёй фарон 
уалдзёджы дон раивылд ёмё Ногирмё хёстёг 
Терчы доны сёрты хид фехёлдта. Советон рёс-
тёджы арёзт хид ёнусы ’рдёгёй фылдёр ба-
лёггад кодта адёмён, фёлё ёрдзон уавёртё 
рёстёгимё сё куыст бакодтой. Хёлд объектёй 
тёссаг уыд пайда кёнын.

РЦИ-Аланийы Хицауа-
ды, стёй нё республи-
кёйы  Фёндёгты хёдза-
рады комитеты архайдёй 
райдыдта ног хиды арёз-
тад. Проектон докумен-
таци куы сцёттё, уёд 
бадзырд бафыстой под-
рядон куыстуат «Хуссай-
раг арёзтадон компани»-
имё ёмё хидаразджытё 
декабры сё куыстмё бав-
нёлдтой. Хиды арёзтады 
пайда кёнынц нырыккон 
фидаргёнён арёзтадон 
ёрмёджытёй, ёфсён-
бетон конструкцитёй. 
Дёсны специалисттё 
– ёндадзджытё, бетон-
гёнджытё, бульдозертё, 
экскаватортё, уёзласён 
машинёты скъёрджы-
тё, иууылдёр ёнёрлёу-
гёйё кусынц.
Сёбанты Сёрмёт 

разамынд дётты, «буро-
вой» кёй хонынц, уыцы 
хайадён. Ёрыгон специ-
алист каст фёцис Хёх-
хон-металлургон институ-
ты арёзтадон факультет, 
куыста Сыбыры объектты. 
Ныртёккё та Сёрмёт 
йё хъару, йё арёхстдзи-
над ёвдисы ацы хиды 
арёзтады.
Йё куысты уёлхъус 

ёрвылбон фенён вёййы 
краныл кусёг Бигъаты 
Гермёны. Йё бёрны 
цы техникё ис, уый рог-
дёр кёны адёмён сё 
архайд, 10-12 тоннёйы 
бёрц уёзёгтё исы. 

– Мё куыстёй зёрдё-
рухс дён. Къёрцхъус уё-
вын хъёуы иудадзыг, цё-
мёй макёй бахъыгдарай 
кусгё-кусын. Сёйрагдёр 
адёмы ёдасдзинадыл 
хъуыды кёнын хъёуы, – 
загъта Гермён.

– Республикё нын нё 
размё цы хёстё ёмё 
ёмгъуыдтё сёвёрд-

та, уыдон сёххёст кён-
дзыстём. Хид хъуамё 
хёрзхъёд ёмё ёдас 
уа, – зёгъы куыстуаты 
сёйраг инженер Косты 
Марат. – Хиды арёзтад-
мё ласынц ёфсён-бе-
тон конструкцитё Дзёу-
джыхъёуёй, Алагирёй 

та – хуыр ёмё змис. 
Ныридёгён уал нын 
бантыст зёххы бынмё 
18 метры ёфсён-бе-
тон цёджындзтё нысса-
дзын, уыдон сты фидё-
ны хидён фидар бындур. 
Проектмё гёсгё ёхсёз 
цёджындзыл лёудзё-

нис Ногиры хид. Цалдёр 
хатты рёстёгмё дон-
вёд аиуварс кёнын ба-
хъуыд. Змис, хуыр, це-
мент, ёндёр арёзтадон 
ёрмёджытё ёмё бе-
тоны хёрзхъёддзинад 
бёрёг кёны сёрмагонд 
лаборатори. Цёмёй 

куыстытё мацёмёй 
къуылымпы кёной, ууыл 
иудадзыг архайы «Хуссай-
раг арёзтадон компани»-
йы директор Хуыгаты 
Хъазыбег. Сё цёст нём 
дарынц республикёйы 
Фёндёгты хёдзарады 
комитеты специалисттё.
Нё бригёдты уёнгтё 

сты дёсны ёмё фёл-
тёрдджын кусджытё. Ис 
нём ёппёт хъёугё ны-
рыккон техникё, – зёгъы 
сёйраг инженер. Йё ны-
хасмё гёсгё, ног хиды 
фётён уыдзён 17,6 мет-
ры, йё дёргъ та – 136 
метры. Аив ёмё фи-
дар хидмё уыдзён 
дыууёрдыгёй бацё-
уёнтё, йё кёрёттё 
ёхгёд уыдзысты гёрё-
нёй, уыдзён дзы рух-
сытё конд ёмё фис-
тёгцёуджытён фёндаг. 
Сараздзысты фыдбылыз 
ма ’руадзынён мадзёлт-
тё. Цёмёй бёлццёттё 
мацы къуылымпытё ёв-
зарой, ууыл биноныгёй 
архайдзысты.

– Ныфс нё ис, афёд-
зы кёронмё алцёмёй 
цёттё ног хид кёй бай-
гом кёндзыстём уымёй, 
– фидарёй загъта Косты 
Марат.
Нё республикёйы, 

ёвёццёгён, иу ахём 
адёймаг дёр нёй, ацы 
хиды арёзтадмё чи не 
’нхъёлмё кёсы, уёл-
дай тынгдёр тыхсынц 
Ногиры, Заводы посе-
лочы, Михайловск ёмё 
иннё хъёуты цёрджытё. 
Фёндаг ёхгёд кёй ёр-
цыд, уымё гёсгё стыр 
уёз цёуы Дзёуджыхъё-
уы бирё уынгтыл, маши-
нётёй дзы ацёуён нал 
вёййы, уёлдайдёр та – 
«Китайаг» хидыл. Адём, 
чи куыстмё, чи ахуырмё 
цёугёйё, зындзинёдтё 
ёвзарынц.
Сёвзёргё транспор-

тон уавёр ёмбаргёйё, 
хидаразджытё ёвёллай-
гёйё кусынц райсомёй 
суанг изёрдалынгтём.

ЦЁГЁРАТЫ Жаннё

Краныл кусёг Краныл кусёг БИГЪАТЫБИГЪАТЫ Гермён ГермёнСёйраг инженер Сёйраг инженер КОСТЫКОСТЫ Марат  Марат 

КЪУСРАТЫКЪУСРАТЫ Алан,  Алан, БЫРНАЦТЫБЫРНАЦТЫ Таймураз,  Таймураз, ГАГЛОЙТЫГАГЛОЙТЫ Хасан,  Хасан, 
КОКОЙТЫКОКОЙТЫ Эрик ёмё  Эрик ёмё ГЁЗЗАТЫГЁЗЗАТЫ Леван Леван

Куыд зёронддёр кёнын, афтё арёхдёр мы-
сын Къостайы... Уый диссаг уаид, иунёг ёз куы 
уаин ахём зёронд ирон лёг, уёд. Фёлё мё хуы-
зёттё бирё кёй ис Ирыстоны, уый мё фидарёй 
уырны. Уымён ёмё, нё хъёуы зёронд адёмёй 
чиныг кёсын чи нё зыдта, уыдонёй иу дёр нё 
уыд ахём, Къостайы кой-иу чи нё ракодта Ныха-
сы, ёмбырды кёнё куысты уёлхъус.

Мысын Къостайы... Мы-
сын ёй, кёд ёй никуы 
федтон, никуы ныхас код-
тон йемё, уёддёр. Мё 
зёрдыл дзы цы дарын, 
уыдон та сты йё фён-
дыры зёлтё, йё фарны 
кой адёмы ‘хсён. Уымёй 
уёлдай йын ницы зонын... 
Уёдё ма йё цёмён мы-
сын?..
Бирё зёрдиаг ёмгёрт-

тё мын уыд мё сабийы 
бонты дёр, ме ‘взонджы 
азты дёр, стёй, мё куыс-
ты иууыл тарфдёр афонтё  
куы ралёууыдысты, уёд 
дёр. Мысын уыцы хёлёрт-
ты. Уёлдайдёр та, ирон 
адёмы фидёныл ёмё 
ирон ёвзагыл сагъёстё, 
фёндаггоны къёбёртау, 
кёимё дих кодтон, уыцы 
хёрзёджыты: Гафезы, 
Грисы, Дзугаты Георгийы, 
Нартыхты  Михалы, Бес-
тауты Гиуёргийы, Дзуцца-
ты Хадзы-Мураты, Дзесты 
Куыдзёджы, Ардасенты 
Хадзыбатыры, Цёрукъаты 
Алыксандры, Дзаболаты 
Хазбийы... Бирё сты уыцы 
мысинаг лёппутё!.. Ныр 
мёнёй се ‘ппёт дёр кёс-
тёр сты, лёппутё сё уы-
мён хонын...
Мысын сё, мё зёрдё-

мё стём хатт хуры рухс 
куы бакёсы, уёд дёр 
ёмё мё тыхсты бонты 
дёр. Фёлё, цы йё ‘мбёх-
сон, се ‘ппётёй арёх-
дёр мё зёрдыл ёрёфты     
Къостайы кой, йё ном, йё 
дзырд. «Иу бон кёндзыс-
тут мё  дзырд», — ён-
хъёлдта йёхёдёг, мах та 
йё ёрвылбон мысём...
Нё зонын, цёмён афтё 

у. Чи зоны, уымён, ёмё 
йын, скъоладзау куы нёма 
уыдтён, уёдёй фёстёмё 
кёй хъуыстон йё адджын 
ном, йё ныхасы ёрдхё-
рёйнаг аив. Чи зоны, уы-
мён, ёмё мём чиныджы 
йё нывёй йё цёсты рухс 
кёй каст, ёмё кёй уыд-
тон йё зёбул рихитё, йё 
ирон дарёсы аивтё...
Цыппар азы мыл куы 

цыди, уёд фыццаг хатт 
фехъуыстон Къостайы ны-
хас чиныгёй. Чиныг касти 
мё фыдыфсымёры лёппу 
Аким, мёнёй хистёр уыд 
ёмё дыккёгём къласы 
ахуыр кодта. Къоста са-
битён цы ‘мдзёвгётё 
ныффыста, уыдон каст 
скъоладзау лёппу. Ёз ём 
хъуыстон, ёмё мё зёр-
дёйыл, мады узёлдау, 
тыхстысты, рохгёнён сын 
нал уыд...
Ныр уёдёй цыппарыс-

сёдз азёй фылдёр ра-
цыд, фёлё мём абон 
дёр хъуысы Акимы хъё-
лёс, Фыдыбёстёйы Стыр 
хёсты горёт Винницёйы 
сёрыл тохты чи бамыр 
ёнусмё, уый, ёмё мын 
нымайы Къостайы ныхёс_

тё, куы — ёнкъард, куы та, 
сёрдыгон райсомау — хур-
ёвдылд...
Афтё рауад мё цард-

вёндаджы ныв, ёмё Къос-
тайы ныхасёй никуыуал 
фёхицён дён скъоладза-
уёй дёр, салдатёй дёр, 
стёй, цардаразён зиуы 

дёллаг галёй кусыныл 
куы бафтыдтён, уёд дёр. 
Къостайыл сагъёсты, йё 
аивад ёмё хъысмётыл 
цин ёмё хъыг кёнгёйё, 
ёрвыстон мё царды иу-
уыл мысинагдёр бонтё. 
Уыцы сагъёстё дзургё 
дёр бирё хёттыты ракод-

тон. Зёрдиагёй дзырдтон, 
мё цин ёмё мё хъыджы 
сёр цы уыди, уый дёр. 
Гъе, фёлё, нё зонын, ис-
кёй зёрдёмё дзы исты 
фёцыди ёви нё, фёлё 
мён фёндыд Къостайы 
бамбарын, йё зонды ёгё-
рон хётёнтыл фёзилын, 

йё ныхасы аив зёрдёйё 
бавзарын, сусёны бон 
фёлмён уддзёфы ны-
дзёвдау. 
Уыдис ма мё зёрдёйы 

рёбын ноджы иу фёнди-
аг: Къостайыл сагъёстёй 
хъуамё ратёдза иу рёс-
таг ёмё фёрныг хъуыд-
даг, не ‘ппёты дёр зёр-
диагёй архайын кёуыл 
хъёуы, ахём. Хъуамё алы 
ирон адёймаг дёр Къос-
тайы базона ёмё бауарза 
нырмёйё хуыздёр ёмё 
фылдёр!..
Ахём фёндиаг хъуамё 

тёлфа алы ирон лёджы 
хъуыдыйы дёр. Уёд хуыз-
дёрёй-хуыздёр кён-
дзён нё адёмёй алы 
удгоймаг дёр. Уёд фыл-
дёрёй-фылдёр кёндзён 
нё адёмён йё кад, йё 
цёрёнбон, йё удыхъёд 
ёмё йё зонд та — аив-
дёр ёмё тыхджындёр!..
Мё зёры бонты мё 

зёрдыл арёхдёр лёу-
уын райдыдтой Белин-
скийы ныхёстё Пушкины 
тыххёй: «Нё ахуыр лёг-
тёй Пушкины уацмыстё 
кёмё не сты, уый нёдёр 
интеллигент у, нёдёр уы-
рыссаг адёймаг!» («Вся-
кий образованный русский 
должен иметь у себя все-
го Пушкина: иначе он и не 
образованный, и не рус-
ский...». См. В.Г. Белин-
ский. ПСС. Т.2. М., 1953, с. 
384). Гъе, ёмё ацы ныхё-
стё ёз та афтё ранымаин 
иронау: «Нё адёмёй Къо-
стайы чи нё уарзы, йё аи-
вад ёмё хъуыдыйы Дуне 
йын лёмбынёг басгарын, 
банкъарын ёмё базоны-
ныл йё уд чи нё хъары, 
йё фадат ёй цас амоны, 
уыйас, уый нёдёр интел-
лигент у ёмё нёдёр ирон 
адёймаг!..»
Афтё мём кёсы: ирон 

адём цас хуыздёр зо-
ной ёмё фылдёр уар-
зой   Къостайы, уый бёрц  
аивдёр ёмё ёнусондёр 
уыдзысты сё уды фарн 
ёмё сё национ фидён. 
Гъе, уымён мё фёнды, 
нё аивады абоны зиууон-
тё иумё алы ирон адёй-
маджы зёрдёмё дёр куы 
ныдздзуриккой Къостайы 
ном, йё хъуыдыйы ёмё 
аивады бёрзонд ёмё 
ёнустём мысинаг мидис. 
Куы йём ёй ныдздзурик-
кой, фарны ныстуанау, ёр-
вон рёстдзинадау, Уас-
тырджийы зарёгау!..
Мысын Къостайы...
Мысыдтён ёй мё са-

гъёсты, мё куысты уёл-
хъус дёр, мё цин ёмё 
мё хъыджы бонты дёр...
Мысдзынён ёй, цалын-

мё мыл, йёхи загъдау, 
«хёхты дыдзы хур» нё 
аныгуыла, уёдмё.

«Нё адёмёй Къостайы 
чи нё уарзы, йё аивад 
ёмё хъуыдыйы Дуне йын 
лёмбынёг басгарын, бан-
къарын ёмё базоныныл 
йё уд чи нё хъары, йё 
фадат ёй цас амоны, уы-
йас, уый нёдёр интелли-
гент у ёмё нёдёр ирон 
адёймаг!..»

(Нафи)

№ 55 (26028) 2024 АЗЫ 30 МАРТЪИ — ТЁРГЁЙТТЫ МЁЙЫ 30 БОН 3

1 апрелы – Къостайы мысён бон

Нё адёмы тырыса
1906 азы 1 апрелы йё цардёй ахицён ирон адёмыл ёппёты иузёрдиондёр,                  

нё кад, нё намыс – Хетёгкаты Къоста. Абон у йё мысён бон.

Ёмё ма иу ныстуан,                                         
иу кувёгау ныхас Къостамё

Уё, Къоста, нё уарзон фыдёл ёмё не ‘нусон фё-
тёг!
Мах, абоны ирон фысджытё, дё аивадон дунейы 

хуымётёг кусджытё, цёрём ёвирхъау тыхст дуджы. 
Махыл ёркодта фыдёвзарён заман: дун-дунейыл 
адёймаджы зонд ёмё зёрдё хиуарзондзинады 
ивылд уылёнты куы аныгъуылдысты; адёмтё ёмё 
паддзёхтё исбоны сёрыл кёрёдзи хъуын-хъис куы 
хёрынц; зёххы цъарыл алы дзыхъхъ, алы къуырфы 
адёймаджы туг куы скултё ис; ёфсымёрдзинад 
ёмё уарзондзинад, ихы муртау, уалдзыгон хурмё 
куы атадысты, уёд нё тыхст-уырыд уавёры сидём, 
дзурём дёумё, Уастырджийы ‘мсёр лёгмё: дё 
сыгъзёрин базыры  бын балёууынмё нё хъавём, 
дё тырысайы бын махён нёхиуыл кёй ёмбёлы 
хёцын, уый зонём, фёлё дё уёддёр курём: ратт 
нын зонды тых ёмё зёрдёйы ныфс, кёд ацы фыд-
ёвзарёны бафёразиккам ёппёт хъизёмёрттён 
ёмё кёд дё ахъазы фёрцы нё фёхудинаг кёник-
кам нёхи дёр ёмё нё разагъды фыдёлты дёр, дё 
бёрзонд ном та кёд бавёриккам сыгъдёгёй, раст 
халасы гёбынайау ёхсинёджы тёхгё базырыл.

Къостайы                
Дзёуджыхъёу

Ацы аз сбёрёг кёндзыстём Хетёгкаты Къос-
тайы райгуырён боны 165 азы юбилей. Уый кё-
уылты бёрёгбон уыдзён махён, цёйбёрц уаз-
джытё нём ёрцёудзён нё бёстёйы алы рёт-
тёй! Мысдзыстём та ёрдхёрёны поэты,  Нары 
хёхтыл  зёлдзысты  йё рёстдзинадмё сидёг 
рёнхъытё. Ёнёмёнг, алкёй дёр фёнддзён фе-
нын Къостаимё баст бынёттё, ёмё амондджын 
стём, уыцы бынёттё нын нёхи цёстёй феныны 
фадат кёй ис, уымёй. Фёлё, цы уавёры сты, 
уый дёр адёмён зонинаг хабар у. 
Дзёуджыхъёуы, Къоста 

цы хёдзёртты къёсё-
рёй бахызт, рёстёгмё-
иу кём ёрцард, уыдон ма  
абон дёр ёнёхъёнёй 
лёууынц. Се ‘ддаг бакаст 
уыцы рёстёджыты куыд 
уыд, ныр дёр афтё  у, ёр-
мёст иуёй-иу хёдзёртты 
мидёгёй уавёртё раца-
рёзтой. Не ‘ппётён дёр 
зындгонд у Бутырины уын-
джы поэты заман (Ворон-
цовская уынг) мемориалон   
хёдзар-музей.  Ацы  бёс-
тыхайы Къоста фёцардис 
иу  аз.

– Музеймё цёуджы-
тё арёх ис, уёлдайдёр 
– уалдзёг,  сёрд  ёмё 
фёззёджы. Скъоладзау-
тё, карджын адём, ныр 

нём райдыдтой туристтё 
дёр цёуын. Къостайы но-
мыл парк, уынгтё, скъола-
тё сё цымыдисы ёфта-
уынц, ёмё сё бафён-
ды базонын, чи уыд, уый, 
–загъта филиалы сёргъ-
лёууёг Отарты Зёлинё.

– Музей алкёй дёр 
хъёуы, фёлё нём нёй 
нырыккон техникон уа-
вёртё, бёстыхайы къул-
тё сты зилинаг, баивын 
хъёуы электрон рухсы ми-
дёггаг телтё, кёрт хёрз-
вадатмё рацаразын. Ацы 
фарстаты фёдыл ныхас 
цыдис нё республикёйы 
хицауады ёмвёзадыл. 
Адёмон фронт дёр нын 
зёрдё ёвёрдта, фёлё 
абоны онг дёр ницы ма 
сарёзтой. Иу ацёргё ус 
нём уынгёй ёрбацыд 
ёмё, хёдзары уавёр 
куы федта, уёд йё дзып-
пёй 100 сомы систа ёмё 
афтё, айсут мёнё ацы 
ёхца, кёд уын цалцёджы 
куыстытён бахъёуиккой, 
зёгъгё. Ёз тынг фефсёр-
мы дён: кёд бирётём 
абон сёдё сомы ёхца 
нё кёсынц, уёддёр уыцы 
зёронд усён йё пенсийы 
капеччытё уыдысты. 

– Национ проект кёнё 
паддзахадон програм-
мёмё хаст не ‘рцыд 
музей?

– Не ‘рцыд, ёмё уый ах-
хосёй ахём уавёры баз-
задыстём. 
Уёвгё, хёдзарён йё 

пъолтё баивтам, бам-
бёрзтам ын йё сёр, 
фёлё къултё аскъуыд-
тё сты, цырёгътё су-
дзын дёр тёссаг у, телтё 
ивинаг кёй  сты, уымёй. 
Бирё хёрдзтё  нё хъё-
уы музейы, фёлё нын 
кёд скёндзысты цалцёг? 
Хицауадёй нём ёрёджы 
ёрбадзырдтой, фарстой 
нё, техникёйё нё цы 
хъёуы, уымёй, фёлё та 
ууыл хъуыддаг бамынёг. 

Тынг ахсджиаг у, къулыл 
цы экрантё ёвёрынц, 
ахём фёрёз. Уый фёр-
цы поэты сфёлдыстадмё 
ёрбацёуджытё хъусиккой 
зёрдиагдёрёй. Скусын 
кён экран, ёмё зёлынц 
Къостайы ныхёстё нё 
курдиатджын актерты хъё-
лёсёй.

– Поэты юбилейон 
мадзёлттём цы цёттё 
кёнут?

– Бирё фёндтё нём ис.  
Фыццаджыдёр, 1 апрелы, 
Къостайы мёлён бон, алы 
аз дёр  уёлмёрдмё ацё-
уём, «Къостайы фёнда-
гыл», зёгъгё мадзалы. Нё 
фёндаг саразём, цы хё-
дзёртты ацард, уыцы объ-
екттыл. Стёй уёлмёрды 

йё цырты раз ёмдзёв-
гётё аив бакёсынц скъо-
ладзаутё. Цёттё кёндзы-
стём ног экспозици дёр. 
Уый дёс азёй фылдёр 
хъуамё ма куса, ивын 
ёй фёхъёуы, мах экспо-
зицийыл та ныр цалдёр 
дёсгай азы цёуы. Цы рав-
дисём, уый нём ис, ацы 
хатт нё тынгдёр  фён-
ды  Къостайы фыд Леуаны 
тыххёй фылдёр ёрмёг 
равдисын. Уымён ёмё 
поэтён йё фыд куы нё 
уыдаид, уёд ахём ахуырад 
дёр нё райстаид. Леуан 
йё фыртыл тынг хёцыд. 
Ис нын бастдзинад ЦИПУ-
йы археологон институты 
наукон кусёг Хуадонты 
Фатимёимё. Уый Къос-
тайыл ёрмёг  ёмбырд 
кодта, архивты бирё куы-
ста.  Нё зёрды ис  Ченд-
зейы сурёт равдисын.  
Чендзе Туаты чызг уыд, 
Сатъатёй. Ёмё нё Чен-
дзейы хёдзарвёндагёй 
фёнды  ссарын сылгой-
маг, цёмёй нывгёнёг са-
раза портрет. Мария ёмё 
Чендзейыл  рёсугъд ны-
хёстё ёртё сахаты куы 
фёкёнём, уёддёр уый 
бёрц тёлмёнтё адёймаг  
нё райсдзён,  сё пор-
треттё  сын куы фена, уёд  
йё зёрдёйы  цёйбёрц  
ёндёрхуызон ёнкъарён-
тё сёвзёрдзён.  Уырыс-
саг ёвзагыл та  саразын-
мё хъавём «Коста ёмё 
музыкё», зёгъгё, ма-
дзал. Къостайы уацмыстыл 
тынг бирё музыкё фыст 
ёрцыд, ёмё нё фён-
ды, сывёллёттё адёмон 
инструменттыл  цёмёй 
цёгъдой. Уый тыххёй ны-
хас кодтам Аивёдты ли-
цейы разамындимё дёр. 
Нывгёнёг Хетёгкаты 
Аслан та нын зёрдё ба-
вёрдта, мемориалон хё-
дзар-музейы фыццёгём 
уёладзыджы къултыл по-
эты царды скъуыддзёгтёй 

панно скёнын, баххуыс 
ма нын кёндзён  «Къоста 
хохёгты ёхсён» скульп-
турёмё базилын дёр. 
Уымёй уёлдай, хёд-
ахуыр артисттё кём ар-
хайдзысты, ахём спек-
такль  саразын, сабыр-
дзинады проспекты, «юно-
шеская библиотека» кёй 
хонынц, уым. Ацы ран кёд-
дёр, «коммерцион клуб» 
уыдис. Алыхуызон рав-
дыстытё ёмё спектакль-
тё дзы ёвдыст цыдысты. 
Къоста дёр дзы йе сфёл-
дыстадон куыст кодта. 

 – Къостайы дзаумёт-
тёй музейы цы ис? 

– Йё лёдзёг, оригинал. 
Ис нём йё ёвзист рон 
ёмё хъама, фёлё сё 
национ музеймё радтам, 
уым хъахъхъёд цёуынц, 
уымён ёмё  музейён йё 
рудзгуытё ёмё дуёрттё 
хорз уавёры не сты.  Ис 
нём йё къухфыстытё, 
къамтё ёмё, сёйрагдёр, 
– йё райгуырды фёдыл 
ёвдисёндар (метрикё) – 
ёппёт дёр оригиналтё. 
Музейы фенён ис, Къос-
тайы хорз чи зыдта, хё-
ларёй кёимё цард, уыцы 
адёймёгты дзауматё 

дёр: Дзанайты-Хетёгка-
ты Садуллёйы къамисён, 
Баййаты Гаппойы фыссён 
стъол, Дзасохты Гигойы 
къёлётджын, Цёллыкка-
ты бинонты хёдзары дзау-
матё, Аннёйы фортепиа-
но, Хетёгкаты Никъо ёмё 
йё бинойнаг Рёхейы хё-
дзары дзауматё, стёй 
Къоста йёхёдёг кёй код-
та йё уарзондёр адёй-
мёгтён, уыцы лёвёрттё. 
Сараздзыстём равдыст 
«Къостайы Дзёуджы-
хъёу». Поэт горёты бирё 
рёстёг цы хёдзёртты 
цард, уыцы историон объ-
ектты  ёмё сё  хицёутты 
хуызистытё.

Ёрдёгарёзтёй 
йё хёдзар баззад
– Фёстаг рёстёг арёх 

ис фёхъусён, стёй Ин-
тернеты хызы бакёсён, 
Къоста йёхёдёг кёй 
арёзта, уыцы хёдзар  
Армянскаяйы уынджы, 
Къостайы рёстёг Вой-
ковы уынг хуындис, 20 
милуан сомёй  уёй кё-
нынц, зёгъгё, хъусын-
гёнинаг. Нёй йё ныры 
онг ёлхёнёг?

– Нёдёр ёй ничи бал-
хёндзён. Уыцы хёдзарён 
историон цыртдзёвёны 
статус ис, ёмё йём ёв-
налён нёй. Абон ын ёртё 
хицауы ис. Мидёгёй дзы 
сёхицён уавёртё сарёз-
той, фёнды сё ёддёр-
дыгёй йё  хуыз ногмё  
рацаразын, кёрты дёр 
цыдёр арёзтёдтё скё-
нын, фёлё сын закъонмё 
гёсгё бар нёй. Ничи сын 
бауаддзён уыцы куысты-
тё бакёнын,  историон 
хёзна кёй у, уымё гёс-
гё, зёронд, кёлёддзаг 
уавёрты цёрын та никёй 
фёнды. Уыцы ёртё хи-
цауы сё зёрдё паддза-
хадыл дарынц.  Куы  йё 

балхёнид, уёд дзы сфёл-
дыстадон галуан саразик-
кой, Вахтанговы хёдзар 
куыд рацарёзтой, афтё. 
Музей саразыны фарста 
куы сёвзёрд 1979 азы, 
уёд ацы объектыл ныхас 
цыдис, фёлё дзы Къоста 
иунёг бон дёр нё ацард. 
Самадта йын йё къултё, 
йё сёр ын бамбёрзта 
ёмё  ёруатон. Нал сыс-
тад, афтёмёй амард, йё 
хёдзар та ёрдёгарёзтёй 
баззад, – дзырдта  Отарты 
Зёлинё.

Поэты номыл        
музейтё

Ёппёты фыццаг, Хе-
тёгкаты Къостайы но-
мыл музей арёзт ёрцыд 
Нары 1939 азы, поэты 
райгуырён боны 80 азы 
кадён. Уый тыххёй бёл-
вырд    фыста  Хъуысаты 
Генри.  Уыцы рёстёг ма 
Нары Къостайы фыдыфыд 
Елберды къёс ёнёхъён 
уыдис. Уым иу агъуыст  
ногдёрмё рацарёзтой 
ёмё дзы равёрдтой по-
эты цардимё баст ёрмё-
джытё. Ёвёрд ын ёрцыд 
обелиск. Цыртдзёвён гом 
кёныны мадзалы архайдта 
фыссёг Александр Фаде-
ев дёр.  Фёлё адёмён 
тынг цымыдисаг уыд хъёд-
къул скъёт, Къоста кём 
райгуырд, уыцы хатён. Йё 
авдён дёр ма абон уым 
ис. Фыдыбёстёйы Стыр 
хёст куы  райдыдта, уёд  
музеймё никёй уал ёв-
дёлд фёсхёст азты дёр. 
Стёй, 1979 азы, Къостайы 
райгуырён боны 120 азы 
юбилейон мадзёлттём 
музей бынтондёр раца-
рёзтой цалдёр уёла-
дзыгмё, фёлё йын йё 
историон хуыз фесёфтой. 
Уыцы аз Дзёуджыхъёуы 
дёр, Бутырины уынджы 
байгом мемориалон хёд-
зар-музей. Ацы бёстыхай 
уёвгё арёзт ёрцыд 1864 
азы. Цардысты дзы ёф-
сёнвёндаджы кусёг Дми-
трий Михайловы бинонтё. 
Хёдзар у дыууёуёла-
дзыгон. Фыццаг уёладзыг 
Дмитрий фатеры лёвёрд-
та, дыккаджы та цардысты 
сёхёдёг.  Херсонёй куы 
ёрыздёхт Къоста, уёд  
фыццаг уёладзыджы  дыу-
уё уаты фатеры райста 
ёмё дзы куыста йё эт-
нографион очерк «Особа»-
йыл, ёмгуыст кодта га-
зеттё «Северный Кавказ» 
ёмё «Казбек»-имё. 

1902 азы сентябры га-
зетты фёзынд хъусынгё-
нинаг, 13 сентябры, изё-
ры 10 сахатыл, Воронцовы 
уынджы Михайловты хё-
дзары фыццаг уёладзы-
джы гом рудзынгёй фа-
теры цёрёг Хетёгкаты 
Къостайы ахорёнтё давд 
кёй ёрцыдысты. Уыцы 
ахорёнтё поэтён зёр-
диаг лёвар бакодта зынд-
гонд нывгёнёг Василий 
Верещагин.  

1903-1904 азты та Къос-
та цард, абон Димитровы  
уынг кёй хонём, раздёры 
(Церковная) уынджы. Хё-
дзары хицау уыдис хъёз-
дыг, бонджын лёг  Михаил 
Горбунцов.  Ацы хёдзары 
фарсыл дёр мемориалон 
къёй ёвёрд ёрцыд 1979 
азы. Музей дзы нёй, ми-
дёгёй дёр агъуыстыты 
раздёры хуыз ивд ёрцыд, 
ёнёивдёй баззад ёр-
мёст йе ‘ддаг бакаст. Ди-
митровы уынджы хёдзар  
арёзт ёрцыд 1880 азы. 
Уым дёр цалдёр хёдзары 
бинонтё цёры ёмё иу-
уылдёр зонынц, сё       
агъуыстытёй иуы Къоста 
кёй  цард. 

САУТЁТЫ Тамилё

 Къамы: Къоста йёхёдёг цы хёдзар сарёзта, уый абон Армянскаяйы уынджы

Мысын ёй

Ирыстоны номдзыд хъёбул
     Ирыстоны номдзыд хъёбул, стыр поэт ёмё гуманист Хетёгкаты Къостайы ёз нымайын, 
мё удмё ёппёты хёстёгдёр чи у, ахём поэтыл. Йё ном ёмё сфёлдыстадён аргъ кёныны 
хорзёх мын, зынаргъ хёзнайау, мё фыдёй, зындгонд поэт Гамзат Цадасайё баззад. Уый йё 
рёстёджы уыд Дзёуджыхъёуы Къостайы райгуырды 80 азы юбилейы кадён номарён мадзёлт-
ты архайёг, ёмдзёвгё дёр ыл ныффыста. Йёхи уацмыстё йын ратёлмац кодта авайраг ёвзаг-
мё. 
     Къоста йё уд  ёмё зёрдё снывонд  кодта, иннётёй уёлдай,  йё адёмён, сё амонд ёмё 
фарнён. Ирыстон у стыр поэтты, ёфсёддонты  ёмё адёмы амондыл тохгёнджыты бёстё. 
Фёлё дзы Къоста цы бёрзёндтёй ракаст,  уыдонмё  ничи ма бафёлвёрдта схизын. Къоста у 
Ирыстоны фарны нысан. Ёз ын йе сфёлдыстад мё мадёлон ёвзагыл кёсын 17-аздзыдёй. 
    Мё фыды фёстё, Къостамё уый цы цёстёй каст, уыцы хорзёх дарддёр хёссынмё тырнын. 
Ёхсызгонёй фёархайын йё райгуырён юбилейон бонтимё баст мадзёлтты. 
    Кавказы ис Эльбрус ёмё Хъазыбеджы хёхтё. Къоста та йё поэзийы у сё хъёбысы цёрёг 
адёмы иугёнёг хид. Ёппёт адёмы уарзты ёнёнкъуысгё хох. Ёмхуызон хорз фыста йё 
мадёлон ёмё уырыссаг ёвзёгтыл. Йе сфёлдыстады ёвдыста кусёг адёмы сурёттё, сё са-
гъёстё ёмё бёллицтё. Йё дардмёуынаг зонд ницёимё ёмё никёимё ис абарён. Уый у кусёг 
адёмы ёмё интеллигенцийы поэт. Йе сфёлдыстад кёд национ у, уёддёр йё хъуыдыйы ахадын-
дзинадёй ёххёссы ёппёт дунейы адёмтыл.

Расул ГАМЗАТОВ,
Дагестаны адёмон поэт, Социалистон Фёллойы Хъёбатыр

Èíäåêñ 53901. Òèðàæ 3242.

Çàêàç ¹ 331. 
Ìûõóûðì¸ 

õúóàì¸ ôûñò ¸ðö¸óà — 18.00.
Ìûõóûðì¸ ôûñò ¸ðöûä — 18.00.

Email: rastdzinad@mail.ru
Ñàéò: www.rastdzinad.ru

Цёттё сты сёйраг ерыстём
Дзёуджыхъёуы Хёдарцаты Асланы номыл Уёгъ-

дибар хъёбысхёсты академийы ацы бонты уёгъди-
бар хъёбысхёстёй фидёны ерыстём сёхи цёттё 
кёнынц Ирыстон, Уёрёсе ёмё Казахстаны иугонд 
командёты богёлттё.

Ирыстойнаг ёмё ён-
дёр рёттёй ёрбацёуёг 
богёлттимё сё трениров-
кёйы рёстёг фембёлд 
РЦИ-Аланийы физикон 
культурё ёмё спорты ми-
нистр Гёззаты Юри. Уый 
зёрдиаг арфё ракодта 
спортсментё ёмё тренер-
тён. Тренировкёйы уёвёг 
спортсменты ’хсён уыдыс-
ты къорд зындгонд богалы. 
Уыдоны тыххёй Уёрёсейы 
иугонд командёйы сёйраг 
тренер, Олимпиаг хъёзтыты 
уёлахиздзау, дунейы фондз 
хатты чемпион Гуёцёлты 
Хадзымурат загъта: «Ацы 
ран сты, абон нё бёстёйы 
тыхджындёр богёлтты 
номхыгъдмё чи хауы, уыцы 
фёсивёд.Нё цёттёгёнён 
ёмбырд арёзт у, 4 апре-
лы Бакуйы чи райдайдзён, 
уыцы лицензион дунеон 
турниры размё. Уырдём 
ёрвитынмё хъавём Олим-
пиаг хъёзтыты 2 хатты уё-
лахиздзау Абдулрашид 
Садулаев ёмё спорты 

сгуыхт мастер Найфонты 
Артуры. Олимпиаг хъёз-
тыты уёгъдибар хъёбыс-
хёстёй цы ‘хсёз уёзы фё-
цёуынц ерыстё, уыдонёй 
нём абонмё ис цыппар ли-
цензийы. Ныр нё нысан у 86 
кг ёмё 97 кг дёр Бакуйы 
турниры рамбулын. Уый тых-
хёй хъуамё Найфонты Ар-
тур (86 кг) ёмё Абдулрашид 
Садулаев (97 кг) Бакуйы цё-
уёг турниры рацёуой кё-
ронбёттёнмё, ома бацах-
сой 1-2-аг бынёттё. Кёй 
зёгъын ёй хъёуы, нё сёй-
рагдёр нысан у, уыцы ли-
цензитё рамбулын. Бакуйы 
уыцы уёзты уыдзысты тых-
джын богёлттё, фёлё нё 
зёрдё дарём Абдулрашид 
ёмё Артурыл. Уыдон тынг 
зёрдиагёй кусынц гауызыл, 
ёмё нё уырны, сё нысан 
сё къухы кёй бафтдзён, 
уый. Бакуйы турниры фёстё 
30 апрелёй 4 маймё цёу-
дзён Уёрёсейы чемпионат, 
ёмё уый бёрёггёнёнтём 
гёсгё фёстёдёр сбёл-

вырд кёндзыстём Олимпи-
аг хъёзтытём ёмё дунейы 
чемпионатмё чи ацёу-
дзён, уыцы богёлтты ном-
хыгъд. Дунеон чемпионат 
цёудзён Олимпиаг хъёзты-

ты программёмё цы уёзтё 
нё хауынц, уыдонёй 61, 70, 
79 ёмё 92 кг онг».
Хадзымураты ныхёстём 

РЦИ-Аланийы иугонд коман-
дёйы сёйраг тренер Кцой-
ты Сослан бафтыдта: «Кёй 
зёгъын ёй хъёуы, мах тынг 
фёнды, Найфонты Артур 
ёмё Абдулрашид Садула-
ев Олимпиаг хъёзтытём 
цёмёй ацёуой, уый. Уы-
мёй уёлдай ма архайём, 
ацы аз дунеон чемпионат 
цы цыппар уёзы цёудзён, 
уыдоны Ирыстоны богёлт-
тё дёр цёмёй уа, ууыл. 
Цёмёй нё богёлттё 
уыцы ерыстём бахауой, 
уый тыххёй та сё фесгуы-
хын хъёудзён Уёрёсейы 
чемпионаты, ёмё ныр 
нёхи цёттё кёнём уыцы 
ерыстём».
Ирыстоны спортуарз-

джыты зёрдё уын зёгъы 
ног ёнтыстдзинёдтё!

БАСКАТЫ Уырызмёг

Хъёбысхёст

 Спортивон фидиуёг 

РЕКЛАМЁ, ХЪУСЫНГЁНИНЁГТЁ

Дзуаппытё         
23 мартъийы 
мыхуыргонд 
дзырдбыдён
ФЁРСЫРДЁМ: 

1. Êú¸ðíûõ. 5. Óôà. 7. 
Äàó. 9. Ô¸ñì¸ðãîìàó. 
10 Ìàíàãóà. 12. ¨ðì-
êúóõ. 14. Éîä. 15. Íàñ. 
17. Îä¸. 19. ¨õñ¸ð-
ñ¸òò¸ã. 23. Äóð. 24. Àóñ. 
25. Óèñ. 27. Ìûä. 28. 
¨ôñ¸íâ¸íäàã. 33. Ò¸í. 
35. Àðñ. 37. Ìèõ. 38. 
Êàõîâê¸. 40. Óõòîõìà. 
43. Ðàñûãäçèíàä. 44. 
Ñûõ. 45. Çûì. 46. Íà-
íüíèí.

БЫНЫРДЁМ: 
1. Ê¸ñàãëàñ. 2. ¨í¸-

õàéûð. 3. íûãã¸äç¸...  
4. Õîìàì¸ñò. 5. Ó¸ðì. 
6. Àôîí. 7. Äóãú. 8. 
Ó¸ðõ. 11. Àëà. 13. Óàä. 
15. Íûä¸íóàò. 16. Ñ¸ð. 
17. Îãà. 18. ¨õñ¸ðä¸ñ. 
20. ̈ íóñì¸. 21. Ñóñëîâ. 
22. Òъàðàí. 26. Ñ¸í. 27. 
Ìãà. 29. Ñ¸ðâàñ¸í. 30. 
Íàìàíãàí. 31. ¨ìõóû-
çîí. 32. Ä¸òòûíîí. 34. 
¨íà. 36. Ðèì. 38. Êúóñ. 
39. Õ¸ðõ. 41. Õ¸äç. 42. 
Àä¸ì.

 Дзырдбыд

Ô¨РСЫРД¨М: 1. Схъиуд, мёстыгёр. 5. Музыкалон уацмыс. 7. Фыдыфыд, мадыфыд. 9. Фёндарастгёнёг. 14. 
Горёт Ивановойы облёсты. 15. Хъёддаг маргъ. 16. Раст. 18. Сырд ахсён хыз. 19. Луарён. 20. Хёрынён бёзгё 
хъёддаг зайёгой. 23. Авд куырисбасты. 25. Хъазён сывёллоны ёвзагёй. 28. Станок. 31. Нёлгоймаджы цёсгомы 
хай. 34. Уалдзёджы рагацау тыд культуртё. 37. Спортивон хъазён бынат. 38. Дуг, рёстёг. 39. Диссаг, диссаджы, 
ёмбисонды. 42. Фёдзёхст бынат Камеруны. 43. Адаг, мёскъ. 44. Сывёллётты цёхёрадон. 48. Хъуымацы хуыз. 
49. Хъёу Тырсыгомы. 50. Уымёл, лёхъир, удёст.

ÁЫНЫРДЁМ: 2. Хатён, цёрёнбынат. 3. Хъёддаг маргъ. 4. Ёфсёйнаджы знаг. 5. Административон иуёг. 6. 
Ёнкъард. 7. Ёнёкуыст, ёгуыстдзинад. 8. Цёугёдон Иркутскы облёсты. 10. Цардёгас. 11. Къахы хай. 12. Сут-
кёйы афон. 13. Хъёддаг лёг. 17. Сырды мыггаг. 21. Аивады дёсны. 22. Поэзийы жанр. 23. Хи хъахъхъёныны 
дзаума незаманты. 24. Барцух, барист. 26. Паддзахад Азийы. 27. Хёмпёлгёрдёг. 29. Ёдзёсгом. 30. Хёрзконд. 
31. Литературон уацмыс. 32. Цёттё зёхх тауынмё. 33. Ёрзылд. 35. Чъизи. 36. Хёсёй... у хуыздёр. 40. Мадымад, 
фыдымад. 41. Уазал... стонгёй бирёгъ дёр тёрсы (Къоста). 45. Дам-дум. 46. Кём уыдтё... боны? 47. Цёугёдон 
Бурятийы.

Нё удварны хёзнатё 

 Цёгат Ирыстоны Композиторты 
цёдисыл сёххёст 85 азы

Фондз концерты ацёудзён Композиторты цёдисы равзёрды кадён Дзёу-
джыхъёуы – йе ‘цёг дунемё чи ацыд, уыцы хъуыстгонд композиторты номарынён, 
адёмон музыкё, вокалон музыкё ёмё симфонион оркестры дыууё концерты. Архай-
дзысты дзы ёрыгон курдиёттё. Къуырийы райдиан кадджын уавёры Беслёны бай-
гом уыдзён музыкалон скъола, хёсдзён нё номдзыд композитор ёмё музыкант МА-
ХЪОТЫ Ацёмёзы ном. Уый фёстё цёдисы сёрдар атёхдзён Мёскуымё, архайдзён 
Уёрёсейы Композиторты цёдисы советы ёмбырды. Уым ын зёрдё бавёрдтой кон-
церттё саразынён ‘хцайы фёрёзтё радих кёнынёй.

– Мён фёнды ирон музыкё бахъахъхъёнын. 
Цёмён хъёуы хёст ацы тыхст заман? Цёмёй 
Уёрёсе баззайа Уёрёсейё, цёмёй ныййар-
джытё сё бынаты уой, дин, ёвзаг, нё культу-
рё ёмё аивад хъахъхъёд ёрцёуой, – уымёй 
райдыдта нё фембёлды рёстёг йё ныхас 
Уёрёсе, Цёгат Ирыстон, Мёхъхъёлы Рес-
публикё ёмё Хуссар Ирыстоны аивёдты        
сгуыхт   кусёг, Цёгат Ирыстоны адёмон ар-
тист, Хетёгкаты Къостайы номыл премийы 
ёртё хатты лауреат Махъоты Ацёмёз. – Цы 
хъёуы ‘взаг бахъахъхъёнынён?  Гёххёттытё 
фыссын? Нё, скъолаты йё ахуыр кёнын, ма-
дёлон ёвзагыл чингуытё кёсын, ирон зарджы-
тём хъусын, стёй канд бёрёгбётты рёстёг 
хи, ёз иронау цыдёртё зонын, ёвдисын нё, 
фёлё ёрвылбон ууыл кусын. Ереван кёнё 
Лондоны, дирижер, пианист амёй хуыздёр 
скрипкёйыл цёгъдёг диплом нё райсдзён, 
цалынмё ссёдз авдёны зарёджы акёна, ёнё 
фыстытём кёсгёйё, уёдмё.

   Йё рёстёджы Лолаты Заремёйы фёрцы, 
ирон композиторты уацмыстыл ахуыргёнгёйё, 
йё хъомылгёнджытёй рауад зындгонд компо-
зитортё, музыканттё, дирижер: Гергиты Вале-
ри ёмё Ларисё, Плиты Жаннё ёмё Махъоты 
Ацёмёз. Ирон композиторты музыкё фидёны 
дёснытён гом кодта сё равзёрст дёсныйады 
дуёрттё. Хаханты Дудары, Гёбёраты Ильяйы, 
Ёлборты Феликсы уацмыстё зёлыдысты алы 
концертён йё дыккаг хайы. Хъыгагён, уыцы 
фётк хёлд ёрцыд аст азы размё, симфонион 
оркестр ист куы ‘рцыд, уёд. Йё нысан уыд, цё-
мёй ирон композитортё фыссой профессион 
симфонион музыкё. Цасдёр рёстёг сё уац-
мыстё нал цагътой, фёлё, амондён, Ацёмёз 
цы симфонион къорд сарёзта, уый музыканттё 
бёрцёй бирё не сты (ёрмёст ёртын), уёд-
дёр архайынц, цы рёстёг фесёфтой, уый сног 
кёныныл. Размёцыд нё бакъуылымпы цёдисы 
разамонёджы фёрцы. Бакусинаг фарстатё ра-
хаста республикёйы парламенты ёмбырдмё.
Байхъусыны фёстё депутаттё рахастой уы-
наффё, фёлё сё царды  рауадзыныл нырма 
архайд нё цёуы. Уымёй уёлдай, Культурёйы 
министрадён бахёс кодтой, цёмёй музыкалон 
ахуыргёнёндётты сног кёной национ авторты 
уацмысты ахуыр кёныны хъуыддаг.

   Симфонион оркестр, куыд Музыкалон театр 
ёмё музыкалон скъолатё, сарёзта компози-

торты цёдис.  Кокойты Тётёрхъан – музыкёйы 
дёсны ма, суанг йё хёдзар дёр рауёлдай 
кодта хуынд дирижертён филармонийы кёрты, 
цёмёй сын дзы цёрынён фадёттё уа. 1944-
1945 азты Павел Ядых ёмё Дудараты Веро-
никёйы ёрбацыдимё  Ирыстоны симфонион 
музыкё схызт уёлдёр къёпхёнмё. Уагёвёрд-
мё гёсгё концерты фыццаг хайы зёлыд ду-
неон ёмё уырыссаг авторты музыкё, дыкка-
джы та, Бетховен ёмё Рахманиновы уацмысты 
ёмрёнхъ Хаханты Дудары, Гёбёраты Ильяйы, 
Плиты Жаннёйы уацмыстё.
Ныр Уёрёсейы хуссайраг хайы Цёгат Ирыс-

тоны Композиторты цёдис у егъаудёр органи-
заци, композиторты хистёр – Кокайты Барис, 
кёстёр – Гёбёраты Эльсанё. Цёдисы уёнг-
тёй иутё цёрынц  Уёрёсейы ёндёр горётты, 
стёй фёсарёнты. Хистёрты фарн, кад ёмё 
радимё дарддёр хёццё кёнынц – Къёбой-

ты Николай, Хъаныхъуаты Ларисё, Людмилё 
Ефимцова, Хосроты Тамерлан, музыкё иртас-
джытё – Бётёгаты Татьянё ёмё Маринё 
Ядых. Ирон музыкё зёлы сыхаг регионтё ёмё 
фёсарёнты композиторты оркестртимё бас-
тдзинёдты, стёй дзырддзёугёдзинады фёр-
цы.

   Къёбойты Николай разамынд дётты Суан-
ты Кимы номыл эстрадон оркестрён, сёйраг-
дёр кёнынц джазы музыкё, Хосроты Тамерлан 
– генион ахуыргёнёг, цёттё кёны дирижерты. 
Уыцы хъуыддаджы стыр ёххуыс у ног сарёзт 
симфонион оркестр, уый адёмы рёгъмё хёс-
сы ирон композиторты уацмыстё. Сё уацмыс-
тё концертты арёх цёгъдынц автортё сё-
хёдёг.  Цёдисы сёрдары фёрцы 2018-2022 
азты арёзт ёрцыд фондз ёппётуёрёсеон 
фестивалы. Сё фыццаг – «Сыхёгты музыкё 
– хёлёртты музыкё», Валерий Хлебников – 
Цёцён ёмё Дагестаны республикёты сим-
фонион оркестрты сёйраг дирижер, стёй Петр 
Темирканов – Кёсёг-Балхъары Республикёйы 
оркестры дирижеримё Махъоты Ацёмёз алы 
республикёйы дёр сарёзтой концерттё. Зё-
лыдысты дзы бынёттон, уыимё, «Беслёйнаг 
симфони», стёй сыхаг республикёты компози-
торты уацмыстё. Уёрёсейы Культурёйы ми-
нистрады ‘ххуысёй Волгограды Фыдыбёстё-
Мады монументы раз цы концерт ацыд, уым 
зёлыдысты Къёбойты Николай ёмё Кокайты 
Барисы зарджытё.

 Дыккаг фестивал – «Цёгат-Хуссар»-ы ар-
хайдтой ёстай хуыздёр музыканты Цёгат Кав-
казёй, залы уыдысты республикёты разамон-
джытё. Оркестр цёгъдын куы райдыдта, уёд 
иууылдёр сыстадысты ёмё йём хъуыстой лёу-
гёйё. «Ёрмёст Ирыстоны хъусынц музыкёмё 
лёугёйё, ахём диссаг никуы ёмё никём ма 
федтон», – дис кодта цауыл Уёрёсейы адёмон 
артист, профессор Валерий Хлебников.

 – Ирон музыкёйы размёцыд баст уыд  рес-
публикон филармони, Ирон театр, ансамбль 
«Алан» ёмё Музыкалон театримё. Ирон теат-
ры бакуыстон 12 азы, 58 спектаклён ныф-
фыстон музыкё, уым мё сахуыр кодтой иронау 
кёсын ёмё фыссын. Стыр ахъаз мын фесты 
ирон сценёйы дёснытё. Хъыгагён, уый фё-
стё аззад, профессион композиторты нал хо-
нынц, ёвёццёгён сём ёхца нёй, – зёгъы 
Ацёмёз. – Тынг фёдис кодтон, Цёцёны сим-
фонион музыкёмё цы ахаст ис,  ууыл. Суанг 
ма сын нё цёдис ёххуыс кодта республикёйы 
симфонион оркестр сног кёнынмё. Мё бон 
нёу нёхи республикёйы разамындимё фем-
бёлын. Куы мын цы ‘фсон скёнынц, куы цы. 
Мён та фёнды, цёмёй Ирыстоны профессион 
музыкё ма бамынёг уа.

         ХУЫБИАТЫ Ларисё
.

 Цыбыр нывтё 

Хуыпп дёр нал
— Цыдёр сырхуадул  ёмё ёрдёгфых та дё, нё лёг, — 

уайдзёф кёны ус къуымёлдзёф лёгён.
— Йарёппын, не ‘фсин, цы мё баййардтай? Тамако 

мём нё уыд, дуканимё фездёхтён. Уым…
Лёгён йё дзыхыныхас нал бады. Ус ын ёххуыс кёны.
— Уым ёнёнхъёлёджы сёмбёлд...
— Нё сёмбёлдтён ёви сёмбёлдтён, уыимё дёу 

ницы хъуыддаг ис, ёмё мё ныууадз. Кёнгё-хёсгё 
кёнё ласгё нё фёвёййын, мыййаг, кёйдёртау. О, 
фёлё ды ёхсёв-бонмё хуыррытт кёныс, ёз та ёгъ-
уыссёг фёвёййын. Нал дын барын, нё лёг. Нал фё-
разын адёмы ‘фсармёй дё фарсмё тых цард кёнын.
Лёг йё къух ауыгъта, ёфсёртён сё хуыррытт рай-

хъуыст. Цуттытёгёнгё бацыд бынатмё. Чысыл фёстё-
дёр хуыррытт райхъуыст.

«Мё карз ныхёстё йём хъуамё бахъарой, — хъуы-
дытё кодта ус. — Фёлё ма йё зёрдыл ёрлёудзысты 
райсом? Ёмё-гъа. Уёззау куысты  фёстё ёрвонгёй 
ма баулёф».
Дыккаг изёр лёг куысты фёстё удаистёй ёрбалёу-

уыд.
— Ам дё? — йё цин ёмбёхсын нал бафёрёзта.
— Хуыздёр кёдём фёцёуон, уый мын куы зёгъис, 

нё лёг, уёд дёхи ёндёр уагыл дарис.
— Ёмё ныр мёнё зноны уагыл дён? — йё къухтё 

ёхсгёйё, бафарста лёг.
— Хуыпп дёр — нал, зёгъгё, мёхи аиуварс кодтон 

заводы дуармё. Арахъхъ ёмё тамакомё чи бёллы, не 
‘фсин, уый хуы у, бауырнёд дё!

— Цыбыркъахы ма ‘фхёр. Уый арахъхъ дёр нё нуазы, 
тамако дёр нё дымы , — бахудт ус ёмё йё сёр лёджы 
риуыл авёрдта.

(«Рёстдзинад»-ы архивёй)

Ремонт стиральных машин 
и холодильников.

Тел.: 8-988-835-55-50 (Азамат); 
8-963-377-80-00 (Борис).

Пошив матрацеви одеял, 
есть в наличии и на заказ; 
стирка и ческа шерсти.
Тел.: 8-989-037-18-04.

РЦИ-Аланийы "Бирёкъабазджын центр" ре-
спубликёйы цёрджыты 1 апрелёй 6 апрелмё 
хоны «Бинонты къуыри»-йы фёлгёты алывёр-
сыг ёххуыс бакёнынён 14 сахатёй 16 сахат-
мё. 
Нё адрис: Дзёуджыхъёу, Осипенкойы уынг, 

3-ём хёдзар.
Табуафси, саккаг нём кёнут!
Тел.: 8-8672-53-24-31.

